
Kumpulan Puisi Bali







JANGKRIK DOPLANG


I baglér kalah metajén

bengong bingung

ngetohang pipis desa

siap kalah pipis telah

somah punyah ngumik

bibih meluah.

masem .......... masem ........... !

makejang makelieng

pakembaré ngejengit

sat bojog ngamah kunyit

mapi-mapi bongol

kantong suba nyéndol

jani I Baglér dosain désa

désané ngedig kulkul

mapanggul jaksa

I Baglér galak mata barak.

ipidan cang nelahang .............

pipis to nak pis cang

ulian upah penyarikan.

ngujang jani ngomong

